
                       Summary    

 GAYAN CHEVAL-A-BASKIL LA 

  D. H. Lawrence 
 Espas ak tan:  Angletè, kòmansman ane 1920 yo 

 Manman Paul se yon bèl fanm. Li gen twa bèl timoun ak yon bèl kay. Men li santi li pa gen 
chans. Mari li pa janm fè ase lajan pou pozisyon sosyal yo genyen an. Timoun yo kòmanse 

tande vwa anba-anba k ap di, “Dwe gen plis lajan!” Paul, timoun ki pi aje a, di limenm, li 
gen chans. Li remake li ka prevwa kilès k ap genyen nan kous cheval yo lè li monte sou 
cheval-a-baskil li a. Jadinye a, Bassett, ak tonton li, Oscar, ede Paul mete pari a. Yo kenbe 
pari li a an sekrè. Paul genyen anpil lajan epi li di tonton li bay manman li tout. Manman Paul 
depanse lajan an byen vit, men li pa sanble li pi kontan pase sa. Pandanstan, ti pale anba-anba 
nan kay la vin pi fò. Chans Paul la sanble fini. Li pa anmezi pou l prevwa gayan kous cheval 
yo, epi li vin fou. Li panse li dwe prevwa gayan kous cheval la. Yon jou swa, manman Paul 
sòti nan yon fèt epi l jwenn Paul k ap monte cheval-a-baskil li a yon fason dwòl. Li di non 
yon cheval pou kous byen fò—“Malabar.” Apre sa, li tonbe atè a, li malad avèk yon lafyèv. 
Bassett parye sou Malabar pou Paul.    

